
SEREBRAL FALAJLI BOLALAR 
UCHUN XAVFSIZ MUHIT 

YARATISH

Shokirova Shaxnoza Dilmurodovna
Logopediya kafedrasi professori v.b.,

pedagogika fanlari doktori (DSc)
pedagogika-psixologiya va inklyuziv ta’lim fakulteti,

Nizomiy nomidagi O‘zbekiston milliy pedagogika universiteti

Annotatsiya: Ushbu maqolada alohida ehtiyojli, xususan serebral falaj va neyromotor buzilishlarga ega bolalar uchun 
xavfsiz muhit yaratishning ilmiy-amaliy asoslari yoritilgan. Tadqiqotda jismoniy, psixologik va sensor muhitni optimallash
tirish yo‘nalishlari, shuningdek, inklyuziv ta’lim sharoitida bolalarning emotsional barqarorligi va ijtimoiy integratsiyasini 
ta’minlash omillari tahlil qilingan. Maqolada muhitni tashkil etishning zamonaviy korreksion-logopedik yondashuvlari, 
ota-onalar bilan hamkorlik mexanizmlari hamda xavfsizlik tamoyillarining pedagogik ahamiyati ochib berilgan. Xavfsiz 
muhit yaratishning individuallashtirish, multidissiplinar yondashuv va psixologik qo‘llab-quvvatlashga asoslangan kom-
pleks modeli taklif etilgan.

Kalit so‘zlar: xavfsiz muhit, inklyuziv ta’lim, alohida ehtiyojli bolalar, reabilitatsiya, sensor integratsiya, psixologik xavf-
sizlik, jismoniy muhit, ijtimoiy adaptatsiya, korreksion ish, logopedik yondashuv, emotsional qo‘llab-quvvatlash, pedagogik 
texnologiya.
Abstract: This article examines the scientific and practical foundations for creating a safe environment for children with 
special educational needs, particularly those with cerebral palsy and neuromotor disorders. The study analyzes the 
optimization of physical, psychological, and sensory environments to ensure emotional stability and social integration in 
inclusive education settings. The article highlights the pedagogical importance of safety principles, parental cooperation, 
and modern correctional-logopedic approaches, proposing a comprehensive model of safe environment creation based 
on individualization, multidisciplinary collaboration, and psychological support.

Key words: safe environment, inclusive education, children with special needs, rehabilitation, sensory integration, psy-
chological safety, physical environment, social adaptation, correctional work, logopedic approach, emotional support, 
pedagogical technology.
Аннотация: В статье рассматриваются научно-практические основы создания безопасной среды для детей с 
особыми образовательными потребностями, в частности с церебральным параличом и нейромоторными нару-
шениями. Анализируются направления оптимизации физической, психологической и сенсорной среды, обеспечи-
вающие эмоциональную стабильность и социальную интеграцию детей в условиях инклюзивного образования. В 
работе раскрыта педагогическая значимость принципов безопасности, механизмов сотрудничества с родителями, 
а также современных коррекционно-логопедических подходов. Предложена комплексная модель создания безо-
пасной среды, основанная на индивидуализации, мультидисциплинарном подходе и психологической поддержке.

Ключевые слова: безопасная среда, инклюзивное образование, дети с особыми потребностями, реабилитация, 
сенсорная интеграция, психологическая безопасность, физическая среда, социальная адаптация, коррекционная 
работа, логопедический подход, эмоциональная поддержка, педагогические технологии.

KIRISH
Xavfsiz muhit – bu inson, ayniqsa bola, jismoniy, ruhiy, hissiy va ijtimoiy xatarlardan himoyalangan, o‘zini 

ishonchli hamda qulay his qiladigan sharoitlar majmuasidir. Bunday muhit bolalarning sog‘lom rivojlanishi, 
o‘qishdagi muvaffaqiyati va ijtimoiy moslashuvi uchun muhim ahamiyat kasb etadi. Xavfsiz muhitning asosiy 
xususiyatlari quyidagilardan iborat:

•	 jismoniy xavfsizlik – jarohatlanish, yiqilish va turli zararlanishlarning oldini olish uchun yaratilgan sharoitlar;

•	 ruhiy xavfsizlik – qo‘rquv, xavotir yoki stressni keltirib chiqaruvchi omillarning mavjud emasligi;

•	 hissiy xavfsizlik – bolaning o‘z fikri va hissiyotlarini erkin ifoda etish imkoniyati;

•	 ijtimoiy xavfsizlik – bulling, kamsitish va zo‘ravonlikdan himoyalanganlik;

•	 qulay mikroiqlim – o‘zaro ishonch, hurmat va qo‘llab-quvvatlovchi munosabatlarning mavjudligi;

•	 bashorat qilinuvchanlik – kutilmagan xavfli holatlarning yo‘qligi, aniq tartib va qoidalar tizimining mavjudligi;

•	 ustuvor nazorat – zarur holatlarda kattalarning o‘z vaqtida yordam ko‘rsata olish imkoniyati.

Bunday muhitning shakllanishi ta’lim muassasalari, ota-onalar va mutaxassislar o‘rtasidagi hamkorlikni 
talab qiladi, chunki xavfsizlik nafaqat jismoniy, balki psixologik va ijtimoiy farovonlikning ham kafolatidir.

MAVZUGA OID ADABIYOTLAR SHARHI
Xavfsiz muhit insonning, ayniqsa o‘sib kelayotgan shaxsning o‘zini to‘liq namoyon etishi, rivojlanishi va 

ijodiy salohiyatini ro‘yobga chiqarishi uchun zarur shartdir. Alohida ehtiyojli bolalar uchun xavfsiz muhit yaratish 
– bu ularning jismoniy, ruhiy-emotsional va rivojlanish ehtiyojlarini qondiradigan, murakkab va kompleks 
yondashuvni talab etadigan jarayondir. Inklyuziv ta’lim muhitini tashkil etishda jismoniy muhitni moslashtirish 
muhim ahamiyatga ega. Bu, avvalo, to‘siqsiz muhitni yaratishni nazarda tutadi: keng eshiklar (kamida 90 sm), 
panduslar va tutqichlar serebral falajlikka ega bolalarning erkin harakatlanishini ta’minlaydi. Shuningdek, muhit-
ning ergonomik jihatdan moslashuvchanligini ta’minlash uchun bosh, bel va oyoq tayanchlariga ega maxsus 
stullar hamda individual rostlanadigan stollardan foydalanish tavsiya etiladi. 

Bolaning to‘g‘ri pozitsiyada bo‘lishini ta’minlovchi pozitsiyalash jihozlari – vertikalizatorlar, stenderlar va 
maxsus yotoqlar ham muhim rol o‘ynaydi. Shu bilan birga, aravachalar, xodunkilar va boshqa harakatlanish 
vositalari bolaning jismoniy faolligini oshirishda yordam beradi. Inklyuziv ta’lim tizimida jismoniy muhitni ilmiy 
asosda tashkil etish bolalarning rivojlanishi, ta’lim jarayonida faol ishtirok etishi hamda emotsional barqarorligini 
ta’minlashda hal qiluvchi omil hisoblanadi. Muhitning to‘g‘ri rejalashtirilishi va jihozlanishi nafaqat o‘quv jarayoni 
samaradorligini oshiradi, balki imkoniyati cheklangan bolalar uchun qulay, xavfsiz va erkin faoliyat yuritish 
imkonini ham yaratadi. Shu nuqtai nazardan, inklyuziv muassasalarda xona tuzilishi va jihozlanishini funksional 
yo‘nalishlar asosida tashkil etish zarurdir. Jismoniy muhitni tashkil etishda xonani funksional zonalarga ajratish 
bolalarning individual ehtiyojlariga mos faoliyatni tashkil etish imkonini beradi. Quyidagi asosiy zonalar ajra
tiladi:

•	 ta’lim zonasi – individual va guruhli mashg‘ulotlarni o‘tkazish uchun mo‘ljallangan ergonomik jihozlangan 
hudud. Bu yerda bolalar logoped, defektolog yoki pedagog rahbarligida mashg‘ulotlar olib boradilar;

•	 o‘yin zonasi – erkin va rivojlantiruvchi o‘yinlar orqali bolalarning kognitiv, ijtimoiy va motor ko‘nikmalarini 
shakllantirishga xizmat qiladi. Bu hududda interaktiv o‘yinlar va ijodiy faoliyat uchun qulay sharoit yaratiladi;

•	 tinch zona – bolalarning emotsional barqarorligini ta’minlash, stress va charchoqni kamaytirish uchun 
mo‘ljallangan relaksatsiya hududi. Ushbu zonada yumshoq yoritish, sokin musiqa va orom beruvchi 
elementlardan foydalaniladi;

•	 sensor zona – ko‘rish, eshitish, harakat va taktil hislarni rivojlantiruvchi maxsus muhit bo‘lib, bu yerda 
sensor panellar, teksturali materiallar, yoritish va ovoz effektlari uyg‘unlashtiriladi;

•	 ovqatlanish zonasi – sanitar-gigiyenik talablarga javob beradigan, bolalarning mustaqil yoki yordam bilan 
ovqatlanishini ta’minlaydigan hudud;

•	 gigiyena zonasi – moslashtirilgan hojatxona va yuvinish joylaridan iborat bo‘lib, harakatlanishda qiyin-
chilikka duch keluvchi bolalar uchun qulay sharoit yaratadi.

TADQIQOT METODOLOGIYASI
Funksional zonalarning to‘g‘ri tashkil etilishi har bir bolaning individual imkoniyatlarini hisobga olgan holda 

ta’lim va tarbiya jarayonini tabiiy muhitda samarali tashkil etish imkonini yaratadi.
Inklyuziv muhitda bolalar xavfsizligini ta’minlash jismoniy muhitni jihozlashda ustuvor vazifa hisoblanadi. 

Buning uchun quyidagi tamoyillarga amal qilish lozim:

•	 yumshoq qoplamalar – pol, devor va jihoz burchaklariga o‘rnatilib, mexanik jarohatlarning oldini oladi;

•	 oynalar himoyasi – sinmaydigan yoki maxsus plyonka bilan qoplangan shishalar orqali xavfsiz muhit ya
ratiladi;

•	 mebel mustahkamligi – devorga mahkamlangan, ag‘darilmaydigan jihozlardan foydalanish orqali jarohat 
xavfi kamaytiriladi;

•	 elektr xavfsizligi – rozetkalarda himoya qopqoqlari mavjudligi, kabel kanallarining yopiqligi va past kuch
lanishli yoritish vositalari orqali ta’minlanadi.

Xavfsizlik talablariga amal qilish nafaqat bolalarning jismoniy himoyasini ta’minlaydi, balki ularning muhitda 
erkin harakatlanishi, mustaqillikni rivojlantirishi va ishonch hissini mustahkamlaydi.

TAHLIL VA NATIJALAR
Jismoniy muhitni ilmiy asosda tashkil etish va uning funksional zonalarini to‘g‘ri rejalashtirish inklyuziv ta’lim 

muassasalarida bolalarning rivojlanishini har tomonlama qo‘llab-quvvatlaydi. Bunday muhit bolalarning faol 
ishtirokini, hissiy barqarorligini va ijtimoiy integratsiyasini ta’minlaydi. Shu bilan birga, xavfsizlik tamoyillariga 
amal qilish bolalar salomatligi va psixoemotsional holatini muhofaza qilishning muhim kafolati hisoblanadi. 
Ta’lim va faoliyatni moslashtirish jarayonida bolaning individual ehtiyojlarini hisobga olish, kommunikatsiya va 
faoliyatni shaxsiy xususiyatlariga moslashtirish talab etiladi. Buning uchun muqobil kommunikatsiya vositalari 
– kommunikatorlar, piktogrammalar, ishoralar va rasmlardan foydalaniladi. 

Shuningdek, moslashtirilgan o‘quv qurollari – qalin dastali qalamlar, kattalashtirilgan tugmalar kabi 
yordamchi vositalar yozuv va motor faoliyatini yengillashtiradi. Kompyuter yordamchilari sifatida maxsus 
klaviaturalar va sensor ekranli qurilmalardan foydalanish bolaning ta’lim jarayonida faol ishtirokini ta’minlaydi. 
Shu bilan birga, sensorli yondashuv asosida turli hissiy kanallar orqali ta’lim berish – ko‘rish, eshitish, harakat 
va taktil hislar integratsiyasi orqali bilim o‘zlashtirish samaradorligini oshiradi. Sensor muhitni optimallashti-
rish inklyuziv ta’lim va reabilitatsiya jarayonining ajralmas qismi bo‘lib, u bolalarning emotsional barqarorligini 
ta’minlash, diqqatni jamlash va faol ishtirokini rag‘batlantirishga xizmat qiladi.

Tovush muhitini optimallashtirishda akustik panellar orqali shovqin darajasini kamaytirish, tabiiy tovush-
lardan – masalan, tabiat sadolari yoki yumshoq musiqa orqali tinchlantiruvchi ta’sir yaratish, tovush izolyatsi-
yasini ta’minlash hamda past ovozda muloqot madaniyatini shakllantirish muhimdir.

Yorug‘lik muhiti bolaning ko‘rish faoliyati, diqqati va emotsional holatiga bevosita ta’sir ko‘rsatadi. Shu 
sababli, tabiiy yorug‘likdan imkon qadar foydalanish, yumshoq sun’iy yorug‘lik manbalarini tanlash, chaqnash-
lardan himoyalanish va yorug‘lik darajasini individual tarzda moslash imkoniyatini yaratish tavsiya etiladi.

Taktil muhitda bolalarning sezgi orqali tajriba olish imkoniyatini kengaytirish, turli teksturalardan foydala-
nish orqali sezgi differensiatsiyasini rivojlantirish, yumshoq qoplamalar (gilam, yostiq, mato) orqali xavfsiz va 
qulay muhit yaratish, sensor xona tashkil etish va og‘irlik elementlari (og‘irlashtirilgan adyol, yostiq, kamzullar) 
yordamida tana idrokini muvozanatlashtirish zarur.

Inklyuziv muhitda bolalarning hayot faoliyati xavfsizligini ta’minlash ta’lim muassasalarining ustuvor vazi-
falaridan biridir. Jismoniy xavfsizlik choralari bolalarni shikastlanishlardan va boshqa tashqi xavflardan himoya 
qilishga qaratilgan bo‘lib, bunda boshni himoya qilish uchun shlemlar, sirpanmaydigan pol qoplamalari, yong‘in 
signalizatsiyasi, evakuatsiya rejasi va tezkor harakat algoritmlari muhim o‘rin tutadi. 

Xona xavfsizligini ta’minlashda darcha qulflari orqali nazoratsiz ochilishni cheklash, eshik himoya vosita-
lari bilan barmoqlarni qisilib qolishidan himoya qilish, xavfli predmetlarni bolalardan uzoqda saqlash hamda 
suv muhitida harorat va sirpanish xavfsizligini nazorat qilish zarur. Sog‘liq xavfsizligi esa bolalarning jismoniy 
holati va tibbiy ehtiyojlarini hisobga olishni talab qiladi. Bunda birinchi yordam vositalarini doimo tayyor holda 
saqlash, dori-darmonlarni xavfsiz joyda saqlash va dozalashni nazorat qilish, tibbiy protokollar ishlab chiqish 
hamda bolalarning tibbiy ma’lumotlarini yangilab borish lozim. Ovqatlanish xavfsizligini ta’minlashda individual 
allergik holatlarni hisobga olish, yutishdagi qiyinchiliklar uchun ovqat konsistensiyasini moslashtirish, ovqatla-
nish paytida to‘g‘ri o‘tirish holatini ta’minlash va gigiyena talablariga qat’iy rioya etish talab etiladi. Psixologik 
xavfsizlik inklyuziv ta’lim muhiti uchun asosiy shartlardan biridir, chunki u bolaning emotsional barqarorligi, 
ijtimoiy adaptatsiyasi va shaxsiy rivojlanishini qo‘llab-quvvatlaydi. Psixologik xavfsiz muhit bolaga o‘zini qadrli, 
qabul qilingan va himoyalangan shaxs sifatida his etish imkonini yaratadi. 

Emotsional qo‘llab-quvvatlash bolaning ichki barqarorligini ta’minlash, ishonchni shakllantirish va stress 
holatlarini yengib o‘tishiga yordam beradi. Bu jarayonda xavfsiz bog‘lanish va hissiy intellektni rivojlantirish 
asosiy yo‘nalishlardan biri hisoblanadi. Bolada emotsional barqarorlikni shakllantirish uchun doimiy tarbiyachi 
va yordamchilarning mavjudligi, bolaning ehtiyojlariga sezgir munosabat bildirish, har bir bolaning individual 
xususiyatlarini hisobga olish va kattalarning oldindan bashorat qilinadigan, barqaror munosabatlari orqali 
ishonch hissini kuchaytirish zarur. Hissiy intellektni rivojlantirishda bolalarga o‘z hissiyotlarini aniqlash va ifoda 
etishni o‘rgatish, chuqur nafas olish, tanaffus qilish yoki sanash kabi tinchlantiruvchi usullarni qo‘llash, empati-
yani rivojlantirish va turli hayotiy vaziyatlarni rolli o‘yinlar orqali o‘rganish ijtimoiy xulqni shakllantirishda muhim 
ahamiyatga ega.

XULOSA
Alohida ehtiyojli bolalar uchun xavfsiz muhit yaratish – bu jismoniy, psixologik, emotsional va rivojlanti

ruvchi komponentlarni o‘z ichiga olgan kompleks yondashuvdir. Samarali xavfsiz muhitning asosiy tamoyillari 
quyidagilardan iborat:

•	 individuallashtirish – har bir bolaning nuqson strukturasi, ehtiyojlari va imkoniyatlarini hisobga olgan holda 
muhitni moslashtirish;

•	 multidissiplinar yondashuv – turli mutaxassislar jamoasining birgalikdagi sa’y-harakatlari orqali bolaning 
barcha rivojlanish sohalarini qo‘llab-quvvatlash;

•	 barqarorlik va prognozlanuvchanlik – bolada xavfsizlik va ishonch hissini shakllantirish uchun barqaror, 
tuzilmalashtirilgan muhitni ta’minlash;

•	 oila bilan hamkorlik – ota-onalar va oila a’zolarini bolaning rivojlanish jarayoniga faol jalb etish hamda uy 
va muassasa o‘rtasida yondashuvlar izchilligini ta’minlash;

•	 ijobiy yondashuv – bolaning kuchli tomonlariga tayanish, yutuqlarini qadrlash va o‘z salohiyatini ro‘yobga 
chiqarish imkonini yaratish;

•	 doimiy monitoring va moslashtirish – bolaning rivojlanish dinamikasi va ehtiyojlariga muvofiq muhit va 
yondashuvlarni baholash hamda korreksiyalash;

•	 inklyuzivlik va integratsiya – imkon darajasida bolalarning tipik rivojlanayotgan tengdoshlari bilan o‘zaro 
muloqot qilish imkoniyatini yaratish;

•	 kasbiy rivojlanish – mutaxassislarning bilim va ko‘nikmalarini doimiy takomillashtirish hamda yangi ilmiy-
amaliy ma’lumotlar bilan tanishib borish;

•	 kompleks yondashuv – jismoniy, psixologik, emotsional, ijtimoiy va kognitiv xavfsizlikni yaxlit tizim sifatida 
qarash;

•	 resurslarni optimallashtirish – mavjud insoniy, moddiy va moliyaviy resurslarni samarali taqsimlash va 
ulardan maqsadli foydalanish.

Alohida ehtiyojli bolalar uchun yaratilgan xavfsiz va rivojlantiruvchi muhit ularning jismoniy, aqliy hamda 
psixoemotsional rivojlanishi uchun mustahkam poydevor yaratadi. Bunday muhit bolalarga o‘z salohiyatini 
to‘liq ro‘yobga chiqarish, imkon qadar mustaqil bo‘lish va jamiyatga muvaffaqiyatli integratsiyalashish imkonini 
beradi.

Foydalanilgan adabiyotlar ro‘yxati:
1.	 Архипова Е. Ф. Логопедическая работа с детьми раннего возраста с церебральным параличом. – Москва: 

Просвещение, 2019.
2.	 Мастюкова Е. М., Ипполитова М. В. Нарушение речи у детей с церебральным параличом. – Москва: Владос, 

2017.
3.	 Семенова К. А., Мастюкова Е. М., Смуглин М. Я. Клиника и реабилитационная терапия детских церебральных 

параличей. – Москва: Медицина, 2018.
4.	 Левченко И. Ю., Приходько О. Г. Технологии обучения и воспитания детей с нарушениями опорно-двигательного 

аппарата. – Москва: Академия, 2020.

2025-yil, oktyabr, 10-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

